
 

139. löggjafarþing 2010–2011.
Þskj. 1548  —  719. mál.

Breytingartillögur
við frv. til l. um breyt. á l. nr. 13/2001, um leit, rannsóknir og vinnslu kolvetnis, með síðari
breytingum. 

Frá iðnaðarnefnd.

1. Við 1. gr.
a. Á undan a-lið komi nýr liður er orðist svo: Orðin „leitar“ og „III. og“ í 6. mgr. falla

brott.
b. Við b-lið bætist ný málsgrein er orðist svo:

Leitarleyfishafi merkir í lögum þessum aðili sem fengið hefur leyfi til leitar að
kolvetni skv. III. kafla.

2. Á eftir 1. gr. komi ný grein er orðist svo:
Í stað orðsins „leyfishafa“ í 1. málsl. 2. mgr. 6. gr. laganna kemur: leitarleyfishafa.

3. Við 4. gr. bætist tveir nýir liðir er orðist svo:
a. Orðin „frá Íslandi“ í 2. málsl. 6. mgr. falla brott.
b. 7. mgr. orðast svo:

Leyfishafi skal sjá til þess að kolvetnisstarfsemin fari fram á ábyrgan hátt og í
samræmi við þá löggjöf sem er í gildi hverju sinni og skal starfsemin taka tillit til
nýtingar auðlindarinnar, sem og öryggis- og almannahagsmuna. Ráðstafanir leyfis-
hafa varðandi skipulag og stærð starfseminnar skulu vera þannig að leyfishafi geti
á hverjum tíma tekið upplýstar ákvarðanir um kolvetnisstarfsemi sína. Til að tryggja
eftirfylgni um ráðstafanir leyfishafa getur Orkustofnun, telji hún það nauðsynlegt
með tilliti til umfangs kolvetnisstarfsemi leyfishafa, sett fram sérstakar kröfur um
ráðstafanir leyfishafa og staðsetningu stöðva þeirra. Ráðherra er heimilt að kveða
nánar á um starfsemi slíkra stöðva í reglugerð, svo sem varðandi fjarlægð frá rann-
sóknar- og vinnslusvæði.

4. Á eftir 6. gr., er verði 7. gr., komi sjö nýjar greinar er orðist svo:
a. (8. gr.)

Orðin „III. og“ í 21. gr. laganna falla brott.
b. (9. gr.)

Í stað orðanna „Leyfishafi skal“ í 3. mgr. 22. gr. laganna kemur: Leyfishafi og
aðrir sem stunda kolvetnisstarfsemi skulu.

c. (10. gr.)
Eftirfarandi breytingar verða á 1. mgr. 24. gr. laganna:

a. Í stað orðsins „leyfishafi“ kemur: handhafar leitar-, rannsóknar- og vinnsluleyfa.
b. Orðin „til leitar, rannsókna og vinnslu“ falla brott.

d. (11. gr.)
Í stað orðsins „leyfishafa“ í 1. málsl. 1. mgr. 24. gr. a laganna kemur: handhafa

leitar-, rannsóknar- og vinnsluleyfa.

e. (12. gr.)
Eftirfarandi breytingar verða á 24. gr. b laganna:

a. Í stað orðsins „leyfishafi“ í 1. málsl. 1. mgr. kemur: handhafi leitarleyfis eða
rannsóknar- og vinnsluleyfis.

b. Á undan orðinu „leyfishafi“ í 2. og 3. málsl. 1. mgr. og 6. málsl. 2. mgr. kemur:
leitarleyfis- eða.

f. (13. gr.)
Á undan orðunum „leyfishafi“ í 2. málsl. og „leyfishafa“ í fyrirsögn 26. gr. lag-

anna kemur: leitarleyfis- og.
g. (14. gr.)

Eftirfarandi breytingar verða á 26. gr. a laganna:
a. Í stað orðsins „rannsóknarleyfis“ í 1. mgr. kemur: leitarleyfis eða rannsóknar-

og vinnsluleyfis.
b. Í stað orðsins „leyfishafi“ í 3. mgr kemur: handhafi leitarleyfis eða rannsóknar-

og vinnsluleyfis.
5. Við 7. gr. Á undan a-lið komi nýr liður er orðist svo: Í stað orðsins „Leyfishafar“ í 1.

mgr. kemur: Handhafar leitarleyfa eða rannsóknar- og vinnsluleyfa.
6. Á eftir 7. gr. komi ný grein er orðist svo:

Í stað orðsins „leyfi“ í 1. málsl. 1. mgr. 30. gr. laganna kemur: rannsóknar- og
vinnsluleyfi.

